REZIME RADA

Ključne riječi: motoričke sposobnosti, morfološke karakteristike, transformacija, trening,  kvalitativne promjene, kvantativne promjene.

Među faktorima koji pojašnjavaju antropološki status igrača fudbalera i značajno utiču na njegov uspjeh svakako da posebno mjesto zauzimaju: motoričke sposobnosti i antroprometrijske karakteristike, ne zanemarujući niti jednog momenta kognitivne i konativne odlike, motivacija a posebice trening kao tranformacioni proces. Ovakav pristup optimizaciji trenažnog procesa zahtjeva primjenu što efikasnije operacionalizacije i organizacije trenažnih aktivnosti u pravcu što potpunijih i efikasnijih  transformacionih procesa u postizanju visokog sportskog stvaralaštva na osnovama optimalno transformisanih antropoloških karakteristika fudbalera.

Problem ovog istraživanja, bio je da se utvrde strukturalne promjena kao i efekti primjenjenih programa rada u prostoru varijabli za procjenu bazično-motoričkih sposobnosti i morfoloških karakteristika, u fazi bazičnih priprema na istraživanom uzorku.

Osnovni cilj ovog istraživanja bio je da se utvrde kvantitativne i kvalitativne promjene kao i da se utvrdi koje će od primjenjenih varijabli za procjenu bazično-motoričkih sposobnosti i morfoloških karakteristika, ostvariti najveću dinamiku prirasta nakon provedenih programa  rada na istraživanom uzorku fudbalera, uzrasta 16 do 18 godina. Transformacioni efekti su praćeni pod uticajem zasebno primjenjenih programa trenažnog rada (eksperimentalna i kontrolna grupa) u prelaznom periodu i fazi timskih bazičnih priprema. 

Uzorak ispitanika u ovom istraživanju predstavljali su fudbaleri,  uzrasta od 16-18 godina, zbirno 101 ispitanik. Ispitanici su u skladu sa klupskom pripadnošću bili podjeljeni u dvije grupe(ekperimentalnu grupu - 54 ispitanika i kontrolnu grupu - 47 ispitanika). Za istraživanje je primjenjena baterija od 15 motoričkih varijabli i 12 varijabli za procjenu morfološkog statusa.

Rezultati T- testa nam ukazuju da je došlo do statistički značajnih parcijalnih promjena na finalnom mjerenju, prije svega varijabli motoričkog  prostora.

Faktorskom analizom - metodom kongruencije utvrđeno je da je došlo do strukturalnih kvalitativnih promjena prije svega u motoričkim varijablama, a djelimično i morfološkim karakteristikama, nastalih kao produkt primjene odabranih programa rada i da iste govore u korist eksperimentalne grupe.

Analizom rezultata multivarijantne analize varijanse jasno se vidi da među ispitivanim grupama, postoje statistički značajne razlike i da iste govore u korist eksperimentalne grupe.

Sve postavljene hipoteze su skoro u potpunosti potvrđene.

